Bildu-Nafarroa parlamentu-taldeari atxikitako foru parlamentari Maiorga Ramírez Erro jaunak idatziz erantzuteko galdera egin du, Nafarroako Gobernuak planteatu duen zerga-erreformarekin lotutako gai batzuk ezagutze aldera (PES-00216). Hauxe erantzun dio Nafarroako Gobernuko Ekonomia, Ogasun, Industria eta Enpleguko kontseilariak:

Zerga-erreformari buruzko proposamenak egiteko abian jarri den parte-hartze prozesuan parte hartzera (2013ko azarotik aurrera) gonbidatu dira Ekonomia eta Gizarte Kontseiluko kideak. Kontseiluan 14 entitatek laguntzen dute, eragile ekonomiko eta sozialen, herritarren, udalerrien eta hainbat elkarte eta unibertsitateren ordezkari gisa.

EGKn honako entitate hauek daude, Gobernuaren ordezkariez gainera:

· Nafarroako Enpresaburuen Konfederazioa, Emakumezko Enpresaburu eta Zuzendarien Elkartea. 
· UGT

· CCOO

· ELA

· LAB

· UAGN

·  EHNE

· Nafarroako Udal eta Kontzejuen Federazioa (NUKF) 
· Nafarroako Lan Enpresen Elkartea (ANEL)

· Nafarroako Nekazaritza Kooperatiben Batasuna (UCAN)

· Ekonomia Alternatibo eta Solidarioaren Sarea (REAS) 
· Irache kontsumitzaile-elkartea 
· NUP

Halaber prozesu honetan parte harrarazi zaie (2013ko azaroan) Nafarroako Lan Autonomoaren Kontseiluaren ordezkariei, Nafarroako eragile ekonomiko eta sozial adierazgarrienak kontseilu horretan baitaude, eta honako hauei ere bai:

· Nafarroako Autonomoen Sektore Arteko Elkarteari (CEAT-Nafarroa), 
· Nafarroako Langile Autonomoen Elkarteari (ATA-Nafarroa), 
· eta Nafarroako Profesional eta Langile Autonomoen Batasunari (UPTA-Nafarroa).

Aurreikusita dago, horrez gain, hainbat topaketa eta bilera egitea Nafarroako enpresekin eta enpresa-elkarteekin eskualdeka (otsailean), proiektu hau Nafarroako alde guztietara hedatzeko. Herritarrek parte hartzeko mekanismo bat abiatuko da eta gaian adituak diren profesionalen talde baten laguntza jasoko da (otsailean).
Hartara, otsailean behar diren jarduketak eginen dira eragile guztiek beren iradokizun eta alegazioak aurkeztu ahal izan ditzaten proiektatutako zerga-erreformaren inguruan. Gero, proposatutako neurrien balorazioa eginen da, ekainean hura aurkeztu ahal izateko.
Zerga-erreforma integralaren bidez lortu nahi da gure zerga-sistema gai izan dadila ekonomiari pizgarriak emateko eta enpresa berrien erakarpena sustatzeko, gure autogobernua baliatuz. Kontsumoari ere pizgarriak eman nahi zaizkio, eta ez dira zergak igo nahi. Zerga-onurei dagokienez, gaur egungoak berrikusi nahi dira, ikusteko ea egokia den haiek mantentzea, aldatzea edota handitzea.
Den-denak jasotzeko asmorik gabe eta adibide gisa, hona hemen berrikus litezkeen egungo zerga-onura batzuk:

Azkenik, adierazten dizut ez dela aurreikusten prozesu hau burutzeko gastu gehigarririk.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

